
條目： 

正志 

內容： 

 『聖弟子念苦是苦時，……，於中心伺、遍伺、隨順何伺，可念則念，可望則望，

是名正志。』 

出處： 

※參見《中阿含經》卷 7〈舍梨子相應品 3〉（三一）《分別聖諦經》(CBETA, T01, no. 

26, p. 469, a19-24)： 

【按：亦參 M. 141. Saccavibhaṅgasutta.】 

諸賢！云何正志？謂聖弟子念苦是苦時，習是習、滅是滅，念道是道時，或觀本所

作，或學念諸行，或見諸行災患，或見涅槃止息，或無著念觀善心解脫時，於中心

伺、遍伺、隨順[2]伺，可念則念，可望則望，是名正志。」 

【按：p. 469, [2] （何）＋伺【元】【明】】 

 

條目： 

正語 

內容： 

 『聖弟子念苦是苦時，……，於中除口四妙行，諸餘口惡行遠離除斷，不行不作，

不合不會，是名正語。』 

出處： 

※參見《中阿含經》卷 7〈舍梨子相應品 3〉（三一）《分別聖諦經》(CBETA, T01, no. 

26, p. 469, a24-29)： 

【按：亦參 M. 141. Saccavibhaṅgasutta.】 

諸賢！云何正語？謂聖弟子念苦是苦時，習是習、滅是滅，念道是道時，或觀本所

作，或學念諸行，或見諸行災患，或見涅槃止息，或無著念觀善心解脫時，於中除口

四妙行，諸餘口惡行遠離除斷，不行不作，不合不會，是名正語。」 

 

條目： 

正業 

內容： 



 『聖弟子念苦是苦時，……於中除身三妙行，……是名正業。』 

出處： 

※參見《中阿含經》卷 7〈舍梨子相應品 3〉（三一）《分別聖諦經》(CBETA, T01, no. 

26, p. 469, b1-6)： 

【按：亦參 M. 141. Saccavibhaṅgasutta.】 

諸賢！云何正業？謂聖弟子念苦是苦時，習是習、滅是滅，念道是道時，或觀本所

作，或學念諸行，或見諸行災患，或見涅槃止息，或無著念觀善心解脫時，於中除身

三妙行，諸餘身惡行遠離除斷，不行不作，不合不會，是名正業。」 

 

條目： 

正命 

內容： 

 『聖弟子念苦是苦時，……，於中非無理求，不以多欲無厭足，不為種種技術咒說

邪命活，但以法求衣，不以非法，亦以法求食、牀座，不以非法，是名正命。』 

出處： 

※參見《中阿含經》卷 7〈舍梨子相應品 3〉（三一）《分別聖諦經》(CBETA, T01, no. 

26, p. 469, b6-13)： 

【按：亦參 M. 141. Saccavibhaṅgasutta.】 

諸賢！云何正命？謂聖弟子念苦是苦時，習是習、滅是滅，念道是道時，或觀本所

作，或學念諸行，或見諸行災患，或見涅槃止息，或無著念觀善心解脫時，於中非無

理求，不以多欲無厭足，不為種種[3]伎術呪說邪命活，但以法求衣，不以非法，亦以

法求食、床座，不以非法，是名正命。」 

【按：p. 469, [3] 伎＝技【宋】【元】【明】。】 

 

條目： 

正方便 

內容： 

 『聖弟子念苦是苦時，……，於中若有精進方便，一向精勤求，有力趣向，專著不

捨，亦不衰退，正伏其心，是名正方便。』 

出處： 

※參見《中阿含經》卷 7〈舍梨子相應品 3〉（三一）《分別聖諦經》(CBETA, T01, no. 

26, p. 469, b13-18)： 



【按：亦參 M. 141. Saccavibhaṅgasutta.】 

諸賢！云何正方便？謂聖弟子念苦是苦時，習是習、滅是滅，念道是道時，或觀本所

作，或學念諸行，或見諸行災患，或見涅槃止息，或無著念觀善心解脫時，於中若有

精進方便，一向精勤求，有力趣向，專著不捨，亦不衰退，正伏其心，是名正方

便。」 

 

條目： 

正念 

內容： 

 『聖弟子念苦是苦時，……，於中若念，順念、背不向念、念遍、念憶、復憶、心

正不忘心之所應，是名正念。』 

出處： 

※參見《中阿含經》卷 7〈舍梨子相應品 3〉（三一）《分別聖諦經》(CBETA, T01, no. 

26, p. 469, b19-24)： 

【按：亦參 M. 141. Saccavibhaṅgasutta.】 

諸賢！云何正念？謂聖弟子念苦是苦時，習是習、滅是滅，念道是道時，或觀本所

作，或學念諸行，或見諸行災患，或見涅槃止息，或無著念觀善心解脫時，於中若[4]

心順念、背不向念、念遍、念憶、復憶、心[5]心、不忘心之所應，是名正念。 

【按：p. 469, [4] 心＝念【宋】【元】【明】。 

   p. 469, [5] 心＝正【宋】【元】【明】。】 

 

條目： 

正定 

內容： 

 『聖弟子念苦是苦時，……於中若心住、禪住、順住，不亂不散，攝止正定，是名

正定。』中七‧3 

出處： 

※參見《中阿含經》卷 7〈舍梨子相應品 3〉（三一）《分別聖諦經》(CBETA, T01, no. 

26, p. 469, b24-29)： 

【按：亦參 M. 141. Saccavibhaṅgasutta.】 

諸賢！云何正定？謂聖弟子念苦是苦時，習是習、滅是滅，念道是道時，或觀本所

作，或學念諸行，或見諸行災患，或見涅槃止息，或無著念觀善心解脫時，於中若心



住、禪住、順住，不亂不散，攝止正定，是名正定。 

 

條目： 

師子卧法 

內容： 

 中八‧2 

出處： 

※參見《中阿含經》卷 8〈未曾有法品 4〉(CBETA, T01, no. 26, p. 473, c9-p. 474, a5)： 

復次，一時，世尊遊王舍城，在巖山中。是時，世尊告曰：『阿難！汝臥當如師子臥

法。』尊者阿難白曰：『世尊！獸王師子臥法云何？』世尊答曰：『阿難！獸王師子晝

為食行，行已入窟，若欲眠時，足足相累，伸尾在後，右脅而臥，過夜平旦，回顧視

身。若獸王師子身體不正，見已不喜，若獸王師子其身周正，見已便喜。彼若臥起，

從窟而出，出已頻呻，頻呻已自觀身體，自觀身已四顧而望，四顧望已便再三吼，再

三吼已便行求食，獸王師子臥法如是。』 

尊者阿難白曰：『世尊！獸王師子臥法如是，比丘臥法當復云何？』 

「世尊答曰：『阿難！若比丘依村邑，過夜平旦，著衣持鉢，入村乞食，善護持身，守

攝諸根，立於正念。彼從村邑乞食已竟，收舉衣鉢，澡洗手足，以尼師檀著於肩上，

至無事處，或至樹下，或空室中，或經行，或坐禪，淨除心中諸障礙法。晝或經行或

坐禪，淨除心中諸障礙已，復於初夜或經行，或坐禪，淨除心中諸障礙法。於初夜

時，或經行，或坐禪，淨除心中諸障礙已，於中夜時，入室欲臥，四疊優哆邏僧敷著

床上，襞僧伽梨作枕，右脅而臥，足足相累，意係明相，正念正智，恒念起想。彼後

夜時速從臥起，或經行，或坐禪，淨除心中諸障礙法，如是比丘師子臥法。』尊者阿

難白曰：『世尊！如是比丘師子臥法。』 

 

條目： 

正法八未曾有法（Ａ） 

內容： 

 『我正法律中，漸作，漸學，漸盡，漸教。』 

 『為（四眾）……施設禁戒，諸族姓子，乃至命盡終不犯戒。』 

 『諸法甚深甚深，無底，極廣無邊。』 

 『無欲為味，覺味、息味及道味（一味）。』 

 『多有珍寶，……謂四念處、……八支聖道。』 



 『聖眾大神，皆居其中，謂阿羅訶向、……須陀洹。』 

 『聖眾清淨，不受死屍。若有不精進人惡生，非梵行稱梵行，非沙門稱沙門，彼雖

墮在聖眾之中，然去聖眾遠。』 

 『剎利種族姓子……梵志種、居士種、工師種族姓子，剃除鬚髮，……捨彼本名，

同曰沙門。』中八‧4 

 又（Ａ），七同『剎利種族姓子……學道不移動，心解脫自作證成就遊……於正法律

無增無減。』中九‧2 

出處： 

※參見《中阿含經》卷 8〈未曾有法品 4〉（三五）《阿修羅經》(CBETA, T01, no. 26, p. 

476, b20-p. 477, b5)： 

【按：亦參 A. VIII. 19. Pahārāda.】 

世尊答曰：「婆羅邏！我正法、律中亦有八未曾有法，令諸比丘見已樂中。云何為八？

婆羅邏！如大海從下至上，周迴漸廣，均調轉上，以成於岸，其水常滿，未曾流出。

婆羅邏！我正法、律亦復如是，漸作漸學，漸盡漸教。婆羅邏！若我正法、律中漸作

漸學，漸盡漸教者，是謂我正法、律中第一未曾有法，令諸比丘見已樂中。」 

「復次，婆羅邏！如大海潮，未曾失時。婆羅邏！我正法、律亦復如是，為比丘、比

丘尼、優婆塞、優婆私施設禁戒，諸族姓子乃至命盡，終不犯戒。婆羅邏！若我正

法、律中為比丘、比丘尼、優婆塞、優婆私施設禁戒，諸族姓子乃至命盡，終不犯戒

者，是謂我正法、律中第二未曾有法，令諸比丘見已樂中。」 

「復次，婆羅邏！如大海水，甚深無底，極廣無邊。婆羅邏！我正法、律亦復如是，

諸法甚深，甚深無底，極廣無邊。婆羅邏！若我正法、律中諸法甚深，甚深無底，極

廣無邊者，是謂我正法、律中第三未曾有法，令諸比丘見已樂中。」 

「復次，婆羅邏！如大海水鹹，皆同一味，婆羅邏！我正法、律亦復如是，無欲為

味，覺味、息味及道味。婆羅邏！若我正法、律中無欲為味，覺味、息味及道味者，

是謂我正法、律中第四未曾有法，令諸比丘見已樂中。」 

「復次，婆羅邏！如大海中多有珍寶，無量璝異、種種珍琦，充滿其中，珍寶名者，

謂金、銀、水精、琉璃、摩尼、真珠、碧玉、白珂、螺璧、珊瑚、虎珀、馬瑙、瑇

𤦛、赤石、琁珠。婆羅邏！我正法、律亦復如是，多有珍寶，無量璝異，種種珍琦，

充滿其中，珍寶名者，謂四念處、四正勤、四如意足、五根、五力、七覺支、八支聖

道。婆羅邏！若我正法、律中多有珍寶，無量璝異，種種珍琦，充滿其中，珍寶名

者，謂四念處、四正勤、四如意足、五根、五力、七覺支、八支聖道者，是謂我正

法、律中第五未曾有法，令諸比丘見已樂中。」 

「復次，婆羅邏！如大海中大神所居，大神名者，謂阿修羅、乾塔惒、羅剎、魚摩

竭、龜、鼉、婆留泥、帝麑、帝麑伽羅、提帝麑伽羅。復次，大海中甚奇！甚特！眾

生身體有百由延，有二百由延，有三百由延，有至七百由延，身皆居海中。婆羅邏！



我正法、律亦復如是，聖眾大神皆居其中，大神名者，謂阿羅訶、向阿羅訶、阿那

含、向阿那含、斯陀含、向斯陀含、須陀洹、向須陀洹。婆羅邏！若我正法、律中聖

眾大神皆居其中，大神名者，謂阿羅訶、向阿羅訶、阿那含、向阿那含、斯陀含、向

斯陀含、須陀洹、向須陀洹者，是謂我正法、律中第六未曾有法，令諸比丘見已樂

中。」 

「復次，婆羅邏！如大海清淨，不受死屍，若有命終者，過夜風便吹著岸上。婆羅

邏！我正法、律亦復如是，聖眾清淨，不受死尸。若有不精進人惡生，非梵行稱梵

行，非沙門稱沙門，彼雖墮在聖眾之中，然去聖眾遠，聖眾亦復去離彼遠。婆羅邏！

若我正法、律中聖眾清淨，不受死屍。若有不精進人惡生，非梵行稱梵行，非沙門稱

沙門，彼雖墮在聖眾之中，然去聖眾遠，聖眾亦復去離彼遠者，是謂我正法、律中第

七未曾有法，令諸比丘見已樂中。」 

「復次，婆羅邏！如大海閻浮洲中有五大河，一曰恒伽，二曰搖尤那，三曰舍牢浮，

四曰阿夷羅婆提，五曰摩企，悉入大海，既入中已，各捨本名，皆曰大海。婆羅邏！

我正法、律亦復如是，剎利種族姓子，剃除鬚髮，著袈裟衣，至信、捨家、無家、學

道，彼捨本名，同曰沙門，梵志種、居士種、工師種族姓子，剃除鬚髮，著袈裟衣，

至信、捨家、無家、學道，彼捨本名，同曰沙門。婆羅邏！若我正法、律中剎利種族

姓子剃除鬚髮，著袈裟衣，至信、捨家、無家、學道，彼捨本名，同曰沙門，梵志

種、居士種、工師種族姓子，剃除鬚髮，著袈裟衣，至信、捨家、無家、學道，彼捨

本名，同曰沙門者，是謂我正法、律中第八未曾有法，令諸比丘見已樂中。」 

 

※參見《中阿含經》卷 8〈未曾有法品 4〉（三七）《瞻波經》(CBETA, T01, no. 26, p. 

479, b16-c9)： 

【按：亦參 A. VIII. 20. Uposatha.，[Nos. 33-35]，cf. Vinaya, Cu IX.1.4】 

「復次，大目乾連！如彼大海閻浮洲中有五大河，一曰恒伽，二曰搖尤那，三曰舍牢

浮，四曰阿夷羅婆提，五曰摩企，皆入大海，及大海中龍水從空雨墮，渧如車釧，是

一切水不能令大海有增減也。大目乾連！我正法、律亦復如是，剎利種族姓子剃除鬚

髮，著袈裟衣，至信、捨家、無家、學道，不移動心解脫，自作證成就遊。大目乾

連！不移動心解脫，於我正法、律中無增無減，如是梵志種、居士種、工師種族姓子

剃除鬚髮，著袈裟衣，至信、捨家、無家、學道，不移動心解脫，自作證成就遊。大

目乾連！不移動心解脫，於我正法、律中無增無減。大目乾連！若我正法、律剎利種

族姓子剃除鬚髮，著袈裟衣，至信、捨家、無家、學道，不移動心解脫，自作證成就

遊。大目乾連！不移動心解脫，於我正法、律中無增無減，如是梵志種、居士種、工

師種族姓子剃除鬚髮，著袈裟衣，至信、捨家、無家、學道，不移動心解脫，自作證

成就遊。大目乾連！不移動心解脫，於我正法、律中無增無減者，是謂我正法、律中

未曾有法。」 

佛說如是。尊者大目乾連及諸比丘聞佛所說，歡喜奉行。 



 

條目： 

地動因緣（Ａ） 

內容： 

 三：『空中大風起，風起則水擾，水擾則地動，是謂第一因緣。……比丘有大如意

足，有大威德，有大福祐，有大威神，心自在如意足。彼於地作小想，於水作無量

想，因此地隨所欲擾復擾，振復振。天亦如是。…第二因緣。……如來不久過三月已

當般涅槃，由是令地大動。』中九‧1 

出處： 

※參見《中阿含經》卷 8〈未曾有法品 4〉（三六）《地動經》 (CBETA, T01, no. 26, p. 

477, c7-28)： 

【按：亦參 A. VIII. 70. Bhūmicāla.】 

世尊答曰：「阿難！有三因緣令地大動，地大動時，四面大風起，四方彗星出，屋舍牆

壁皆崩壞盡。云何為三？阿難！此地止水上，水止風上，風依於空。阿難！有時空中

大風起，風起則水擾，水擾則地動，是謂第一因緣令地大動，地大動時，四面大風

起，四方彗星出，屋舍牆壁皆崩壞盡。 

「復次，阿難！比丘有大如意足，有大威德，有大福祐，有大威神，心自在如意足。

彼於地作小想，於水作無量想，彼因是故，此地隨所欲、隨其意，擾復擾，震復震。

護比丘天亦復如是，有大如意足，有大威德，有大福祐，有大威神，心自在如意足。

彼於地作小想，於水作無量想，彼因是故，此地隨所欲、隨其意，擾復擾，震復震，

是謂第二因緣令地大動，地大動時，四面大風起，四方彗星出，屋舍牆壁皆崩壞盡。 

「復次，阿難！若如來不久過三月已當般涅槃，由是之故，令地大動，地大動時，四

面大風起，四方彗星出，屋舍牆壁皆崩壞盡，是謂第三因緣令地大動，地大動時，四

面大風起，四方彗星出，屋舍牆壁皆崩壞盡。」 


